
Монгол Улсын Их Хурлын 2011 оны намрын ээлжит чуулганы Аюулгүй байдал, гадаад бодлогын байнгын хорооны 12 дугаар сарын 27-ны өдөр (Мягмар гариг)-ийн хуралдаан 15 цаг 30 минутад Төрийн ордны “Б” танхимд эхлэв.


Улсын Их Хурлын гишүүн Р.Гончигдорж ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэй байв. Үүнд:

Чөлөөтэй: Я.Батсуурь, Сү.Батболд, Э.Мөнх-Очир, Ц.Шинэбаяр, М.Энхболд.


Өвчтэй: Р.Амаржаргал, С.Баяр.


Нэг. Монгол Улс Бүгд Найрамдах Унгар Улс хоорондын Нийгмийн хамгааллын хэлэлцээрийг соёрхон батлах тухай хуулийн төсөл.


Хэлэлцэж буй асуудалтай холбогдуулан Нийгмийн хамгаалал, хөдөлмөрийн дэд сайд Д.Нямхүү, тус яамны Стратеги төлөвлөлтийн газрын дарга Н.Аюуш,  Эрх зүй, гадаад хамтын ажиллагааны хэлтсийн мэргэжилтэн Ж.Тунгалаг, Нийгмийн даатгалын ерөнхий газрын дарга Ч.Алтанхуяг, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нар байв.

Хуулийн төслийн талаарх танилцуулгыг Эрдэс баялаг, эрчим хүчний сайд Д.Зоригт танилцуулав.


Танилцуулгатай холбогдуулан Улсын Их Хурлын гишүүн З.Энхболд, Р.Гончигдорж нарын асуусан асуултад ажлын хэсгээс Даш.Зоригт, Д.Нямхүү, Н.Аюуш нар хариулж, тайлбар хийв.


Улсын Их Хурлын гишүүдээс санал гараагүй болно.


Р.Гончигдорж: -Монгол Улс Бүгд Найрамдах Унгар Улс хоорондын Нийгмийн хамгааллын хэлэлцээрийг соёрхон батлах тухай хуулийн төслийг Улсын Их Хурлын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Х.Жекей Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 55 минутад хэлэлцэж дуусав.

Хоёр. Чөлөөт бүсийн тухай хуулийн хэрэгжилт болон чөлөөт бүсүүдийн үйл ажиллагааны талаарх Засгийн газрын мэдээлэл сонсох.


Хэлэлцэж буй асуудалтай холбогдуулан Засгийн газрын гишүүн, Монгол Улсын Тэргүүн шадар сайд Н.Алтанхуяг, Чөлөөт бүсийн зөвлөлийн ажлын албаны дарга Х.Ганболд, “Замын-Үүд” эдийн засгийн чөлөөт бүсийн ерөнхий менежер Б.Батцэнд, менежер Б.Баярхүү, “Алтанбулаг” хилийн чөлөөт бүсийн албаны дарга Ц.Төмөрбаатар, мөн албаны дарга Б.Хосбаяр, Тэргүүн шадар сайдын зөвлөх Т.Дэнзэн, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт С.Энхцэцэг нар байв.

Уг мэдээллийн талаар Тэргүүн шадар сайд Н.Алтанхуяг танилцуулав.

Мэдээлэлтэй холбогдуулан Улсын Их Хурлын гишүүн Х.Жекей, Д.Хаянхярваа, Н.Ганбямба, З.Энхболд, Р.Гончигдорж нарын асуусан асуултад  Тэргүүн шадар сайд Н.Алтанхуяг, ажлын хэсгээс Б.Баярхүү нар хариулж,  тайлбар хийв.


Улсын Их Хурлын гишүүн Ш.Сайхансамбуу санал хэлэв.


Чөлөөт бүсийн талаарх эрх зүйн орчныг боловсронгуй болгох шаардлагатай гэж үзэв.

Хуралдаан 16 цаг 40 минутад өндөрлөв.

Тэмдэглэлтэй танилцсан:


АЮУЛГҮЙ БАЙДАЛ, ГАДААД
БОДЛОГЫН БАЙНГЫН
ХОРООНЫ ДАРГА     




                Я.БАТСУУРЬ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ

           ХӨТЛӨГЧ







        Д.ЭНЭБИШ
УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ
12 ДУГААР САРЫН 27-НЫ ӨДРИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ


Хуралдаан 15 цаг 30 минутад эхлэв.

Р.Гончигдорж: -Аюулгүй байдал, гадаад бодлогын байнгын хорооны 2011 оны 12 сарын 27-ны өдрийн хуралдааныг эхлэх саналтай байна. 19 гишүүнээс 10 гишүүн ирсэн байна. Зарим нь орон нутагт, гадаадад томилолттой. Зарим нь өвчтэй чөлөөтэй байна. Ингээд ирцээ 50 хувиас дээш ирцтэй байгаа учраас  хурлаа эхлүүлье.

Өнөөдрийн хуралдаанаар 2 асуудлыг хэлэлцэхээр төлөвлөсөн байна. Нэгдүгээрт нь, Монгол Улс, Бүгд Найрамдах Унгар Улсын хоорондын нийгмийн хамгааллын хэлэлцээрийг соёрхон батлах тухай. Хоёрдугаарт нь, Алтанбулаг Замын-Үүдийн худалдааны чөлөөт бүсүүдийн үйл ажиллагаа, хуулийн хэрэгжилтийн талаар Засгийн газраас авч хэрэгжүүлж байгаа арга хэмжээний тухай мэдээлэл сонсох гэсэн ийм 2 асуудал байна. 
Хэлэлцэх гэж байгаа асуудалтай холбогдож гишүүдэд санал байна уу? Тэгвэл хэлэлцэх асуудлаа баталъя гэсэн санал гаргаж байна. Баярлалаа.

Хэлэлцэх асуудлаа хэлэлцье гэж хуралдаанд оролцож байгаа гишүүд дэмжиж байна.

 Эхний асуудал. Монгол Улс Бүгд Найрамдах Унгар улс хоорондын нийгмийн хамгааллын хэлэлцээрийг соёрхон батлах тухай хуулийн төслийг хэлэлцье. Танилцуулгыг Зоригт сайд хийнэ.

Д.Зоригт: -Улсын Их Хурлын Аюулгүй байдал, гадаад бодлогын байнгын хорооны даргаа, эрхэм гишүүд ээ,

Монгол Улс Бүгд Найрамдах Унгар Улс хоорондын нийгмийн хамгааллын хэлэлцээрийг соёрхон батлах тухай хуулийн төслийн талаар товч танилцуулъя.

Энэхүү хэлэлцээрийг байгуулах үндэслэл шаардлага болон хэлэлцэн тохиролцох явдлын талаар өмнө нь Аюулгүй байдал, гадаад бодлогын байнгын хороотой зөвшилцөх явцад дэлгэрэнгүй танилцуулж байсан билээ. Одоо энэхүү хэлэлцээрийг соёрхон батлах түвшинд ирээд байна. Хэлэлцээрийг Улсын Их Хурлаас соёрхон баталснаар Бүгд Найрамдах Унгар Улсад албан ёсоор ажиллаж байсан болон ажиллаж байгаа монгол иргэд тухайн улсын хууль тогтоомжийн дагуу тэтгэврийн даатгалд төлсөн шимтгэлийнхээ үр шимийг хүртэж, өндөр насанд хүрсэн хойноо түүндээ ногдох тэтгэвэр тогтоолгон авах боломжтой болох юмаа.

Хэлэлцээрт хоёр улсын нийгмийн даатгалд шимтгэл төлөх үүрэг болон тэтгэврийн даатгалтай холбоотой хууль тогтоомж болон хоёр орны иргэдийг нийгмийн даатгалд хамруулах, тэтгэвэр, тэтгэмж, тусламж үйлчилгээ тодорхой зарчмын дагуу үйлчлэхэд тусалсан болно.  

Хэлэлцээр нь 5 бүлэг, 35 зүйлтэй. Энэхүү хэлэлцээр батлагдсанаар дараах эерэг үр нөлөө гарна. Үүнд:

Монгол Улс болон Бүгд Найрамдах Унгар Улсын хууль тогтоомжийн дагуу тэтгэврийн насанд хүрч, тэтгэвэр тогтоолгох нөхцөл бололцоог хангасан үедээ Монгол болон Унгар улсад тэтгэврийн даатгалд шимтгэл төлсөн хугацаагаа нэгтгэн тооцуулж, тэтгэврээ тогтоолгож, хоёр талаас ногдох хэсгээс шилжүүлэн авах боломж бүрдэнэ. Тухайлбал, Бүгд Найрамдах Унгар Улсад ажиллаж, амьдарч байгаа манай 800 гаруй иргэний нийгмийн хамгаалал хангагдах эрх зүйн үндэс бүрдэнэ. 
Унгар улсад ажиллаж нийгмийн даатгалд хамрагдаж байсан болон хамрагдаж байгаа Монгол Улсын иргэдийн нийгмийн баталгаа, түүний дотор өндөр наслах, тахир дутуу болох болон тэжээгчээ алдах тохиолдолд орлогын хамгаалалт нь сайжрахын зэрэгцээ Монгол Улсын иргэдийн талаар албан ёсны нэгдсэн бүртгэл мэдээллийн сан бий болно.
Дашрамд дурдахад Бүгд Найрамдах Унгар Улсын парламент энэхүү хэлэлцээрийг 2011 оны 9 дүгээр сард соёрхон баталсан тухай тус улсын Гадаад хэргийн яамнаас Монгол Улсаас Бүгд Найрамдах Унгар Улсад суугаа Элчин сайдын яамаар дамжуулан манай талд албан ёсоор мэдэгдээд байна. 

Иймд Монгол Улс Бүгд Найрамдах Унгар Улс хоорондын нийгмийн хамгааллын хэлэлцээрийг соёрхон батлах тухай хуулийн төслийг хэлэлцэж Улсын Их Хурлын нэгдсэн хуралдаанаар хэлэлцүүлэхийг эрхэм гишүүдээс хүсье.

Анхаарал тавьсанд баярлалаа.  

Р.Гончигдорж: -Баярлалаа. Асуудлыг хэлэлцэхэд ажлын хэсгийн бүрэлдэхүүнийг танилцуулъя. Дэд сайд Нямхүү, Нийгмийн хамгаалал, хөдөлмөрийн яамны Стратеги төлөвлөлтийн газрын дарга Аюуш, Нийгмийн хамгаалал, хөдөлмөрийн яамны эрх зүй, гадаад хамтын ажиллагааны хэлтсийн мэргэжилтэн Тунгалаг нар байна. 

Ингээд гишүүдээс хэлэлцэж байгаа асуудалтай холбогдуулж асуух асуулттай гишүүд байна уу? Энхболд гишүүн, өөр алга байна. За Энхболд гишүүн.

З.Энхболд: -Энэ Солонгостой байгуулсан хэлэлцээртэй адилхан уу. Загвар нь. Хоёрт, Чехтэй байгуулчихсан билүү, үгүй билүү. Хэддэх хэлэлцээр нь болоод байна. Тэгээд энэ хэлэлцээр байгуулах явцад түрүүчийнхийгээ сайжруулсан тийм зүйлүүд хэр туссан бэ гэдэг. Унгартай болохоор нэг европын холбооны онцлогтой холбоотой нэг юм гараад байсан. Юу байлаа, би мартчихаад байна.
Европын холбооны өөрийнх нь онцлог Солонгосоос өөр тийм зүйл байсан гэсэн. 

Р.Гончигдорж: -Асуултанд хариулъя. Нэрээ хэлээд тэгээд асуултандаа хариул.

Н.Аюуш: -Нийгмийн хамгаалал, хөдөлмөрийн яамны Стратегийн төлөвлөлтийн газрын дарга.

Тэгэхээр Унгартай байгуулж байгаа хэлэлцээр бол Солонгостой байгуулсан хэлэлцээрээсээ арай өөр. Солонгостой байгуулсан хэлэлцээр бол төлсөн шимтгэлийг нь буцааж аваад, өөрийнхөө нийгмийн даатгалын системд хамруулахаар байгуулсан байгаа. Унгартай байгуулсан хэлэлцээрийн хүрээнд бол Унгарт төлсөн шимтгэлд ногдох тэтгэврээ бодуулж авах л ийм тогтолцоо байгаа. Тэгэхээр энэ хоёр бол өөр.

Чехийн хэлэлцээр бол одоо чехийн талаас гарын үсэг зурах бэлтгэл ажлыг хангаж байгаа. Тэгээд бэлтгэл ажил хангасны дараа бол бас яг энэ соёрхон батлуулах процедураар орж ирэх ёстой ийм хэлэлцээр байгаа. Сайжирч байгаа гол зүйл нь болохоор зэрэг нэг нь мөнгөө буцаагаад авчихдаг учраас эргээд нөгөө өөрийнхөө тогтолцоонд хамрагдах, хамрагдахгүй янз бүрийн бас сөрөг үр дагавартай. Энэ бол яг төлсөн шимтгэл дээрээ суурилаад тэтгэврээ бодож байгаа учраас тэр шимтгэл бол өөрөө тэтгэвэр болж буцаж хүндээ эргэж ирнэ. Тэр нь бол илүү хамгаалалттай, илүү баталгаатай арга хэрэгсэл гэж ойлгож байгаа.

Р.Гончигдорж: -Энхболд гишүүн тодруулъя.

З.Энхболд: -Чех, Унгар хоёр адилхан хэлэлцээр, Солонгос нь өөр болно гэсэн үг үү?

Н.Аюуш: -Солонгос 2005 оноос ер нь.

З.Энхболд: -Бишээ, европын холбооны нийгмийн хамгааллын хэлэлцээр адилхан байна. Солонгос бол өөр байх нь ээ гэж ойлгож болох уу. Одоо Чех байгуулагдах юм бол Унгартай адилхан хэлэлцээр болно гэсэн үг үү. 

Р.Гончигдорж: -Би тодруулаад нэмээд асуугаад тэгээд та хариулчих уу. Солонгостой бол шимтгэл төлсөн шимтгэлийг нь шилжүүлж аваад тэгээд монголынхоо хуулийн дагуу тэтгэвэр нь өгөгдөнө. Нөгөө талтай бол Унгарт төлсөн шимтгэлийнхээ хэмжээгээр Унгарын тэтгэврийн системээр тэтгэвэр авагдаад, монголдоо ажилласан бол түүнтэй тохирох хэмжээнийхээ тэтгэврийг монголынхоо тэтгэвэр, ингээд өөрөөр хэлэх юм бол хоёр тэтгэврийг гэхдээ хувь тэнцүүлэх нэг агуулга байнаа даа тиймээ. Тэр нь яг монголынхоо дотоодын хуультай хэр зэрэг нийцэж явах вэ? 
Тухайлбал монголд дутуу жил ажилласан байна шүү дээ тийм үү. Тэгэхдээ бид нар нэрийн дансныхаа асуудал одоо байгаа бол нэг өөр асуудал тийм үү. Одоо чинь нэрийн данс маань хэр зэрэг цаашаа яг энэ дээр ажиллах вэ.

Н.Аюуш: -Ер нь таны хэлж байгаа яг зөв. Солонгосоос бол шимтгэлээ буцаагаад авчихаж байгаа. Тэгээд тэр шимтгэлээрээ үндэснийхээ тэтгэврийн даатгалд хамруулах ийм системтэй явж байгаа. Европын холбооны улсуудтай байгуулж байгаа энэ хэлэлцээрүүд бол үндэснийхээ хууль тогтоомжоор тэтгэврээ тогтоолгох бололцоогүй тийм иргэд бол хоёр улсад төлсөн шимтгэлийнхээ хугацааг нийлүүлж тооцоод тэтгэвэр тогтоолгох эрх үүсч байгаа юм. Одоо Монгол улсад 10 жил шимтгэл төлчихсөн улс бол хувь тэнцүүлсэн тэтгэврээ авна. Хугацааг бол нэмэх шаардлага байхгүй. Харин Унгарын талд бол Монголд 10 жил төлсөн шимтгэлээ Унгарт ажилласан жил дээрээ нэмж байгаад одоо тэндээс тэтгэвэр тогтоолгох эрх үүснэ. Хоёуланд нь эрх үүсэхгүй байгаа тохиолдолд бол нэмж байгаад унгарын талын шимтгэл төлсөн хугацаа, монголын тал шимтгэл төлсөн хугацаа хоёроо нэмж бодож байгаад, аль аль талынх нь, аль нэг талынх нь юм уу, аль аль талынх нь хууль тогтоомжийн дагуу тэтгэвэр тогтоолгох эрх үүсч байгаа бол тэрний дагуу тэтгэврээ тогтоолгоод, тэгээд өөр өөрийнхөө орны ногдох хэсгийг тэр орноосоо авна.
Унгарын талд ногдох хэсгийг Унгараас, Монголын талд ногдох хэсгийг нь монголоосоо авна гэсэн үг. 

Д.Нямхүү: -Энэ хоёр өөр зүйл байгаа юм л даа. Нэг нь бол солонгосын хуулиар тухайн оронд ажиллаж байсан шимтгэл төлж байсан иргэдийн тэтгэврийг буцааж олгох хууль гарсан. Тэгээд энэ хүрээн дотор бол бид тэнд ажиллаж байгаа шимтгэл төлж байсан иргэдийнхээ тэтгэврийг буцааж авахаар хэлэлцээр хийсэн байгаа. Нөгөөдөх нь бол унгарын хувьд бол одоо сая Аюуш дарга хэллээ. Манай одоо тэнд ажиллаж байсан иргэд тэнд 8 жил ажилласан бол одоо монголд ирээд 12 жил ажилласан ч байсан, 20 жил ажилласан жил нь хүрдэггүй, ингээд тэтгэврээ хамгийн багаар тогтоолгох хэрэгтэй болдог.
Тэгэхээр энэ 12, 8 жилийг нэгтгээд 20 жил болгоод ингээд бүрэн ажилласнаар тооцоод, 8 жил ажилласан тэр шимтгэл төлсөн шимтгэлийг нь Унгарын сангаас аваад, энэ бүрэн хэмжээний тэтгэвэр авах л ийм хэлэлцээрийг хийсэн юм л даа. 

Р.Гончигдорж: -Энхболд гишүүн тодруулъя.

З.Энхболд: -Хэлэлцээр байгуулагдсаны дараа унгарт ажиллах, монголд ажиллах хоёр бол ялгаагүй болох юм байна шүү дээ. Ажилласан жил ч тооцогдоод нэмэгдээд явна. Шимтгэл ч гэсэн тасрахгүй юм байна шүү дээ. Гэтэл унгарын тэтгэврийн даатгалын сан чинь даатгуулагч нь 9.5 хувь, ажил олгогч 24 хувь гээд манай нөгөө тоонуудаас хамаагүй өндөр байгаад байна л даа. Манайх чинь ажил олгогч, ажиллаж байгаа хүн хоёр тус бүр 10 хувиа төлөөд, энэ 20 хувь дотроо эрүүл мэнд бүх юм ордог шүү дээ. Эднийх болохоор бол аймаар өндөр юм байна шүү дээ. 44 хувь, хүн амын орлогын татвар 17 хувь гээд. 

Тэгээд манай хувь бага, эдний хувь өндөр байгаад байдаг. Энийг яаж тооцох аргачлал нь ямар байх вэ?

Н.Аюуш: -Ер нь шимтгэл төлсөн хугацааг л нэгтгэнэ. Тэгэхээр Унгарт 9 жил шимтгэл төлчихсөн, Монголд 9 жил шимтгэл төлчихсөн хүн бол 18 жил шимтгэл төлснөөр тооцуулаад, Монголын хуулиар, Монголд ажилласан бол ямар байх вэ гэдэг тэтгэвэр тогтоолгоод, тэрнийхээ 9 жилд ногдох хэсгийг нь монголын хэсгээс авна гэсэн үг. Унгарт бас яг адилхан ийм байдлаар тогтоолгочихоод 9 жилд ногдох хэсгээ Унгараас авна гэсэн үг. Тэгэхээр өөр өөрийнхөө хуулийн дагуу ямар хэмжээний тэтгэвэр тогтоогдож байна вэ тэр хууль хуулийнхаа дагуу л авна гэсэн үг улс улсаасаа.
З.Энхболд: -Тэгвэл Унгарын шимтгэл өндөр байгаа юм чинь манай хүмүүсийн тэнд төлсөн мөнгө, манайх бага учраас наашаагаа ирээд, тэнд бас үлдэх гээд байна шүү дээ. 

Н.Аюуш: -Ингэж л ойлгоно доо гишүүн ээ, Унгарын талын 9 жил төлсөн шимтгэлийг тооцоод Монголд шимтгэл төлсөн орлогоосоо 18 жил шимтгэл төлсөн гэж тооцоод, монголын хөлсөөр, монголын цалин хөлсөөр тэтгэвэр тогтоолгочихно шүү дээ. Тэгэхээр тэрнийхээ 9 жилдээ ногдох хэсгээ бол монголынхоо талаас авна. Унгарт нийлүүлээд тооцохоор зэрэг бол Унгарт 18 жил шимтгэл төлснөөр тооцогдоод, Унгарт шимтгэл төлж байсан цалин хөлснөөсөө тэтгэвэр тогтоолгохоор унгарынх нь арай өндөр тогтоогдоно гэж үзэх юм бол тэрнийхээ унгарт ажилласан 9 жилд ногдохоо л авна. Тэгэхээр аль аль талаасаа санхүүгийн бол эрсдэл байхгүй, хувь хүнийхээ хувьд хохирол байхгүй тохирох юм.

Чех дээр бол тийм нэлээн бас ашигтай тусна. Яагаад гэвэл нөгөө 10, 10 жил болоод л, хувь тэнцүүлэх тэтгэвэр тогтоолгох эрхгүй үүсч байгаа тэр хугацаанууд бол нийлүүлж тооцож байгаа учраас хүндээ бол ашигтай тусч байгаа юм.
З.Энхболд: -Үгүй ээ, одоо ингэж байна шүү дээ. Манайх болохоор Унгар бол 44 хувийг нь юунд аваад явчихаж байна. Цалингийнх нь 44 хувийг нийгмийн даатгалын шимтгэлд аваад явчихаж байна. Тэрэн дотроо тэтгэвэр нь бас өндөр юм байна шүү дээ. Манайх бол цалингийн 10-хан хувийг 20-хон хувийг л авч байгаа шүү дээ. 10-ийг нь өөрөө, 10-ийг нь байгууллага нь төлж байгаа. 
Тэгэхээр унгарынхаас манай  шимтгэл бол 2 аравны хэд дахин бага байна шүү дээ. Тэр 20 хувь дотор тэтгэвэр нь 5 хувь байдаг билүү. Тэтгэвэр хэд байдаг юм, манай 20 дотор тэтгэвэр нь хэд байдаг юм. 
Д.Нямхүү: -14.

З.Энхболд: -14-өө. Бусад нь 6 нөгөө бусад 4-т нь хуваагддаг юм уу. Тэгэхээр манайх бол цалингийнхаа 14 хувийг тэтгэврийн шимтгэлд өгч байна. Унгарынх болохоор даатгуулагч нь 9.5, ажил олгогч нь 24 хувь гэхээр чинь хамаагүй өндөр байгаа байхгүй юу. Тэгэхээр тэнд өндөр шимтгэл төлчихөөд, монголын бага шимтгэлийн хувиар тэтгэвэр тогтоолгох гээд байна шүү дээ. Тэгээд ажиллаж байгаа хүндээ хохиролтой юм биш үү.

Д.Нямхүү: -Манай иргэнд ашигтай болчихоод байгаа юм л даа.

З.Энхболд: -Унгарт үлдчихээд байна шүү дээ төлсөн мөнгө нь. Наашаа ирэхгүй.

Д.Нямхүү: -Тийм, монголд ажиллаж байсан унгар хүн бол энд бага шимтгэл төлж байсан ажил олгогчид. Унгарт ажиллаж байсан монгол  хүний хувьд бол ажил олгогч нь өндөр төлж байсан учраас тэндхийнх нь хуулиар тогтоолгоод авахаар монгол хүний хувьд энэ ашигтай байна. 

З.Энхболд: -Бишээ, тэтгэврээ тэнд авбал ашигтай, тэтгэврээ монголд авчихаар чинь монголынхоор бодож өгөх гээд байна шүү дээ. Тэндхийнхээ.

Даш.Зоригт: -Ажилласан жилээ нийлүүлээд л тэтгэвэр авах боломжтой болгоод л, тэгэхдээ яг жишээлбэл Унгарт 9 жил ажилласан бол 9 жилийнхээ тэтгэврийг унгарынхаа хэмжээ дамжаагаар нь эндээ авна гэсэн юм ярьж байна шүү дээ тиймээ, зөв үү. 

Н.Аюуш: -Нийгмийн даатгалын байгууллагууд тооцоогоо хийгээд хоорондоо шилжүүлээд л авна. Тэгэхдээ яг унгарын еврогоор л тооцоод авна гэсэн үг. 

З.Энхболд: -Та нарын ярьж байгаа тайлбар чинь буруу байгаад байгаа байхгүй юу. Бодож байгаа юмнаасаа. 

Н.Аюуш: -Яг 9 жил шимтгэл төлчихсөн хүн Унгарт ч 9 жил шимтгэл төлсөн бай, Монголд ч 9 жил шимтгэл төлсөн бай энэ бол одоо энэ хэлэлцээр байгуулагдахгүй бол аль аль талдаа тооцогдохгүй орхигдоно шүү дээ. 10 жил шимтгэл төлж байж Монгол Улсын хуулиар бол хувь тэнцүүлсэн тэтгэвэр рүү орж байгаа. Унгарын хуулиар бас яг адилхан ийм байна. Тэгэхээр тэр хаягдаж байгаа хугацаануудыг чинь нийлүүлээд хоёр талд нь нэг болгож байгаад өөр өөрсдийнхөө оногдохыг өгчихөөр зэрэг ашигтай байгаа тийм. Тэгээд санхүүгийн хувьд бол эрсдэл багатай байгаа бас. Тийм жилийг нь нийлүүлж тооцож байгаа юм. 

Р.Гончигдорж: -Уул нь бол энэ яг тодорхой жишээн дээр л гаргаад нэг өгчихмөөр байгаа байхгүй юу. Жишээлэх юм бол Монголд 10 жил ажиллаж, Унгарт 11 жил ажилласан хүн нийлээд 21 жил ажилласан гэдгээр эрх нь нээгдэнэ аль аль талдаа тийм үү. Аль талдаа эрх нь нээгдэнэ. Тэр хүн тэгээд тэтгэврийн насанд очлоо, тэтгэврийн насанд очиход нэг сардаа авч байгаа тэтгэвэр нь ийм хоёр нэмэгдэхүүнтэй байна. Энэ нэгдүгээр нэмэгдэхүүн бол Унгарын хуулийн дагуу тогтоогдсон, тэндээс ямар нэг шилжүүлгийн аргаар авах хэсэг нь байна. Энэ бол монголын тэтгэврийн хуулиар тогтоогдсон хэсэг нь энэ байнаа гэж тийм үү.

Тэгэхээр зэрэг энийгээ харин би түрүүн асуугаад байна шүү дээ. Монголын хууль тогтоомжтой яаж нийцүүлэх вэ гэж асууж байгаа нь жишээлэх юм бол монголдоо ажилласан жил нь монголын жинхэнэ тэтгэврийн насанд, тэтгэвэр ажиллах жилд хүрээгүй бол шууд хувь тэнцүүлэх гэдгээр нь бодогдсон тэтгэвэр монголын талаасаа өгөгдөх үү. Унгарын хуульд ямар юм. Унгарын хууль бас одоо яг ажилласан жил нь манайхтай хуультай адилхан бол бас тэднийх юу гэдэг юм нэг хувь тэнцүүлсэн юм уу тэтгэврийн доод хэмжээ гэж яригдана. Тэгдэггүй одоо нэрийн данстай бол ерөөсөө л өөрийнхөө өгсөн шимтгэлийн нийлбэрээр тогтоогддог унгарын тэтгэврийн хэмжээгээр тэр сардаа авна шүү дээ.
Тэгээд энэ хоёрын нийлбэр бол тухайн хүн дээр тэтгэвэр болж л одоо олгогдоод байх юм гэсэн ийм зүйл. Ийм зүйл учраас би миний асуусан асуулт нь бол. Монголдоо 10 жил ажилласан, гэхдээ тэтгэвэр тогтоолгох эрхийг нь бол 21 жил ажилласнаар нь тооцчихлоо. Монголд 10 жил ажилласан учраас тэр хүн бол 21 жил монголд ажилласан шиг бүтэн тэтгэврийн хэмжээгээр тогтоогдох уу, эсвэл одоо нөгөө доод тэтгэврийн хэмжээгээрээ тогтоогдох уу. Тэрнийг нь монголынхоо хуулинд яаж оруулж байгаа юм бэ гэдэг асуудал л байгаа байхгүй юу. 
Н.Аюуш: -Хоёр улсын хууль тогтоомжийн дагуу тэтгэврээ авах эрх үүсч байгаа тэр эрхийнхээ дагуу тэтгэврээ авна. Аль нэгнийх нь, одоо жишээлбэл 10 жил шимтгэл төлчихсөн, манайд 10 жил шимтгэл төлчихсөн хүн бол хувь тэнцүүлсэн тэтгэврээ тогтоолгоод авчихна. Тэр эрх нь үүсчихэж байгаа учраас. 10 жил шимтгэл төлсөн хугацаа нь унгарын одоо нөгөө тэтгэвэр тогтоох эрхийг үүсгэхэд л хэрэглэгдэнэ. Түүнээс биш манай хуулиар нэмж тооцох юм байхгүй.

Унгарын хууль бас яг манайхтай адилхан. Тэгэхдээ бид нар уул нь тэр бодож байгаа жишээгий нь юугий нь дараагийн Их Хурлын чуулганд ороход бол бичиж тайлбар өгье гэж.

Р.Гончигдорж: -Тэгэхэд бол гишүүд бүр сонирхоно. Тийм учраас яг одоо кейс үүсгээд тохиолдол үүсгээд тэгээд хуулийн зөвлөх эд нар ч байж байна тиймээ. Яг тэгээд одоо монголд ингэсэн, тийм төгрөгний цалин авч байж, тэд нарын шимтгэл өгч байж. Унгарт төдөн форинтын цалин авч байж тиймээ, тийм шимтгэл төлж байж. Одоо энэ хүн ингээд төдөн ажил ажиллалаа. Тэтгэврийн насандаа гарлаа. Энэ хүн хоёр бүрэлдэхүүнээр хэд хэдэн төгрөг форинтын тэтгэвэр авах юм бэ тийм үү. Евро болчихсон. Тэгээд тэрүүгээрээ одоо нэг сард энэ хүн ийм хоёр нэмэгдэхүүнтэй өчнөөн хэмжээний тэтгэвэр авах юмаа гээд. Бүр нэг тооцоогий нь гаргачихсан нэг жишээн дээр. Дондогийн Дорж гэдэг хүн дээр хийгээд ирээрэй мөн үү. Эсвэл одоо юу гэдэг юм хэнд ч гэдэг юм кейст ч гэдэг юм уу. За баярлалаа.
Өөр асуулт байхгүй бол санал хэлэх гишүүд. Санал хэлэх гишүүд алга байна. Тэгвэл хэлэлцээрийг соёрхон батлах тухай хуулийг батлах саналыг дэмжиж байгаа гишүүд саналаа өгнө үү. 10-9. 10 гишүүнээс 9 гишүүн дэмжлээ. Энэ чинь анхны хэлэлцүүлгээр горимоороо юу билээ. Хууль шууд батлагдана тиймээ.

Дүгнэлтийг чуулганд оруулах дүгнэлтийг хэн унших вэ. Унгартай их л холбоо бүхий улсууд байна уу? Жекей гишүүн танилцуулга уншъя. Баярлалаа.

Дараагийн асуудалд оръё.

Алтанбулаг сумын худалдааны чөлөөт бүсүүдийн үйл ажиллагаа, хуулийн хэрэгжилтийн талаар Засгийн газраас авч хэрэгжүүлж байгаа арга хэмжээний тухай мэдээллийг сонсоно. Ингээд мэдээллийг Алтанхуяг сайд ирж байгаа юу. 
Мэдээллийг Тэргүүн шадар сайд Алтанхуяг хийнэ. 
Н.Алтанхуяг: -Эрхэм гишүүдийн энэ өдрийн амгаланг айлтгая. 

Чөлөөт бүсийн үйл ажиллагааны талаар мэдээлэл хийгээч ээ гэсэн. Материал нь тараагдсан биз дээ. Нэг хуудас тараасан, за хуудаснаас илүү гарах мэдээлэл байхгүй дээ.
Ер нь бол ажил нь та нарт өгчихсөн байгаа. Яг өнөөдөр бол Монгол Улсад 4 чөлөөт бүс нэртэй газар байгаа. Нэгдүгээрт, Алтанбулаг хуультай, хоёрдугаарт Замын-Үүд хуультай, гуравдугаарт, Цагааннуур хуультай, дөрөв дэх нь Чойр хуульгүй. Ингээд яг бодитойгоор бол 3 бүс эрх зүйн хувьд зохицуулагдсан 3 бүс байгаа. Ажил нь бол нэлээн дээр эхэлсэн байдаг юм. Энд одоо би бараг гарсан алдаанаас нь эхлээд хэлбэл их амархан. Энд ер нь бид нар чөлөөт бүс дээр ямар туршлагагүй алдаа гаргасан юм бэ гэхээр. 

Нэгдүгээрт, чөлөөт бүс гэдэг маань юу гэдгээ сайн ойлголцоогүй гарсан эрх зүйн зохицуулалттай. Хоёрдугаарт, чөлөөт бүс гэдэг юмаа босгоогүй байж байж тэрнийхээ байгууллага, аппаратуудыг бүрдүүлж ажиллуулсан ийм түвэгтэй байдал үүссэн. Тэгээд би энэ ажлыг хариуцсанаасаа хойш бол ингэж их олон тийшээгээ жилдээ гэж байгаад ганц тэрбум төгрөгийг гурав, дөрвөн газар хуваагаад бүтэхгүй юм байна гээд одоо та нарт тараасан материалаас харах юм бол Алтанбулагийн чөлөөт бүс дээр одоо  8 оноос хойшхийг л би хэлээд байгаа юм. Урд талд нь баахан дампуу юм байдаг юм. 8 оноос эхлээд 629 тэрбум, Замын-Үүд рүү гэхэд тэрбум 920 гээд нэг иймэрхүү хөрөнгө оруулалт хийгдсэн. 9 онд гэхэд тэрбум 300, 10 онд гэхэд 3.8, 11 онд 4.2 энэ 12 онд бол үлдсэн нэг 10 хэдэн тэрбумыг тавиад ерөөсөө энэ Алтанбулагийг нэг гараас гаргая л гэж бодсон. 

Тэгээд одоо энэ Их Хурал дээр орж ирснийх нь хойно бас нэг дураараа дургидаг юмнууд мөнгийг нь хасаад дахиад 13 онд үргэлжлэхээр болгоод хаячихсан байна лээ. Одоо тэрийг хэрүүл хийгээд яахав. Ер нь бол дараа жилийн намар гэхэд Алтанбулагийг яаж ийгээд босгоод, нэг эхлүүлнэ. Үлдэж байгаа нэг 10 хэдэн тэрбум нь бол энэ 12 оны төсөв дээр явж байгаа. 

Замын-Үүд юу болчихсон юм бэ гэхээр Замын-Үүд бол одоо нэг Баяр Ерөнхий сайдыг очиход нэг том хашаатай, хов хоосон байсан. Тэрнээс хойш нэг тэрбум төгрөгний ганц ширхэг байшин барьсан. Энийг бид нар одоо арай хэтэрч байна гэж үзээд Засгийн газар дээр яриад бид нар хөөцөлдөөд БНХАУ-аас авсан хөнгөлөлттэй 300 сая.долларын зээлийг 30 хэд вэ, хашаан дотор хэдэн сая доллар вэ. Бишээ хашаан дотор нь хэлж байна. Хашаан дотор нь 31 сая доллар гэдэг чинь тэр хашаан дотроо. Чөлөөт бүс рүү гэсэн үг. Тэгээд гадна талд нь үлдэж байгаа тэр 58 байгаа гэдэг чинь 27 сая доллар хийгээд, гадна талынх нь тэр Замын-Үүд гэдэг тэр тосгонтойгий нь хамт энийг хөгжүүлэхгүй бол тусад нь цахилгаан станц барина, ер нь бүтэхгүй юм байна лээ.
Ингээд хамт төлөвлөлтийг нь хийлгээд, нийлбэр дүнгээрээ бол 58 орчим сая долларыг тэр хятадын зээлэнд оруулаад, за энэ манай Зам тээвэр, барилга, хот байгуулалтын яамныхан тендерийг нь зарлаад, Хятадын компани нь шалгараад, одоо нэг юм эхлээд явж байна. Одоо явж байгаа юмыг нь ингээд 7 хоног бүхэн би сонсдог юм. Маш их удаан. Манай ерөөсөө бүх ажил төлөвлөлт байхгүйгээс л болдог юм. Одоо юу болж байгаа вэ гэхээр нэг тийм зураг төсөв хийдэг ажилтай л сууцгааж байгаа. За энэ хавар юмаа эхлэх юм уу, үгүй юм уу мэдэхгүй. 

Сая би дайрч байж Зам тээвэр, барилга, хот байгуулалтын яаман дээр нэг төслийн нэгж гээд байгуулаад авчихсан байна лээ. Тэгээд удирдлага зохион байгуулалт нь ч ойлгомжгүй. Би сая дайрч байж өөрийнхөө хажууд авсан байгаа. Тэр төслийг хэрэгжүүлдэг нэгжийгээ. Ингээд манайхан бол тендер зарлах юм шалгаруулахдаа дуртай, ажил хийдэг хүн бол бас цөөхөн. Ингээд Замын-Үүд бол ямар ч байсан 30 сая доллар, 58 сая доллар. Хугацааны хувьд л жаахан гайхаж байна. Ирэх жилээс бол ажил явна. Хоёр, гурван жилд баригдаад, тэр том хашаан доторхи газрын фермерний нэг 3-ны нэг нь бол дэд бүтэц хийгдэнэ. 3-ны 2 дээр нь бол хараахан дэд бүтэц орохгүй. Гэхдээ ерөнхий шугам татах, хоолойгоо татах ерөнхий юмнууд нь бол орж ирнэ.
Тэгээд одоо бид нарын төсөөлж байгаагаар бол 3-ны 1 дээр дэд бүтэц хийгдчихсэн газар бол өөрөө маш их үнэтэй болох ёстой. Эд нараар судалгаа тооцоо хийлгэсэн байж байгаа. Тэр их үнэтэй болсон газрыг бол одоо дуудлага худалдаагаар өгч таарах байх. Судалгаа хийлгээд байгаа. Бусад чөлөөт бүсүүд дээр яадаг юм. Тэгээд өгөнгүүт энэ дээр нь бол ерөнхий төлөвлөлтийнх нь дагуу тийм юм барина, ийм юм барина гээд ийм юм. Ерөөсөө л дэд бүтэц. Тэгээд тэндээс орж ирсэн мөнгөөрөө хажуу талынхыгаа хийгээд явах, цаашдаа бол Замын-Үүд ингэнэ.

Замын-Үүд бол энэ Алтанбулагаас юугаараа ялгаатай вэ гэхээр тэндээ сургуультай, цэцэрлэгтэй, орон сууцтай бүр нэг ийм байнгын оршин суух юмтай. Алтанбулаг бол өөрөө тийм юм байхгүй. Нэг тийм агуулахын аж ахуйн маягийн юмтай, тэнд нь хүн амьдран суух боломжгүй. Нэг билүү, хоёр билүү нэг тийм зочид буудлын зурагтай, анхнаасаа хийгдсэн нь. Ийм байдалтай энэ Алтанбулаг, Замын-Үүд хоёр бол ерөнхийдөө явна.
Энэ дээр манай Цагааннуурынхан гомдол мэдүүлдэг юм. Энэ Алтанхуяг гэдэг нөхөр ирээд манай Цагааннуурыг харж үзэхгүй байна гээд. Байгаа жаахан мөнгийг чинь талаар тараах боломжгүй учраас чадахгүй гэдгээ би шулуухан хэлдэг юм. Тэрэнд нь дургүй хүн их байдаг.  Дээр нь Чойр гэдэг нөхдүүд юм ярьдаг. Чойр гэдэг чинь тэгж яривал эрх зүйн үндэс бас байхгүй. Одоо хууль нь гараагүй Чойр дээр одоо мөнгө хуваарилаад явна гэж байхгүй. Гэхдээ та нарт тараасан материалыг харахад 2003 оноос эхлээд л хүн амьдруулахын тулд амь тариа хийж байгаа юм шиг хоёрын хооронд явсан ийм юм байдаг юм.

Энийг ингээд цэглээд дуусгая л гэж ингэж бодож байгаа юм. Ийм л байдалтай байгаа. Энэ Замын-Үүдийн хувьд бол одоо бараг хавар болов уу, хавар хаа байсан ажил нь эхлээд явчих байх. Алтанбулагийг бол намар ямар ч байсан ямар нэгэн тууз хайчилна. Би тэр дотор нь хийгдсэн ажлуудыг ярьсангүй. Дотор нь юу хийгдсэн бэ гэхээр зэрэг 20 хэдэн км газраас худаг, 7 билүү 8 нь ч худаг ухаад, усыг нь татаад тэнд аваад ирсэн байдаг юм. Одоо ус аваад ирсэн. Одоо газар доорхи усны хоолойнууд нь бол хийгдсэн. Бохир бол энэ анхнаасаа яаж сонгосон юм би ойлгодоггүй юм.
Бохир бол Алтанбулагийн чөлөөт бүсэд байтугай Алтанбулаг тосгон бол бохир байхгүй. Тэгээд энэ жил хөөцөлдөөд бид нар яасан бэ гэхээр шийдлийг нь гаргуулаад, Алтанбулаг дотор нь чөлөөт, Алтанбулаг дотроо ерөөсөө цэвэрлэх байгууламж барих уу, судалгаа хийлгээд үзэхээр Сэлэнгэ аймгийн төв Сүхбаатар хотод бол цэвэрлэх байгууламж ажилладаг. Тэрний 30 хувь нь ашиглагддаг. Тэгэхээр Алтанбулагаасаа ийшээгээ суваг шуудуу татаад бохироо тэр рүүгээ цэвэрлэх нь зөв гэдэг ийм шийдлийг тэр мэргэжлийн байгууллага нь гаргаж ирсэн учраас одоо энэ 12 оны төсөв дээр тийшээгээ бохирыг нь аваачих асуудал гарч байгаа. Энэ бол зөвхөн чөлөөт бүсийг бохир биш Алтанбулагийн бохирыг тэр чигт нь хамтад нь хийе, тийшээ явна гэж. Нэг тийм юм байгаа.
Үерийн далан гэдэг юмыг олон жил хийж чадаагүй, 3 тэрбум гаруй төгрөгний юм үерийн далантай, тэрнийг хийхгүй бол жаахан хийсэн юм нь урсаад явчих юм шиг байна лээ. Тэгээд энэ жилээс нэг үерийн далан дээр хэдэн төгрөг авсан. Тэр нь зүгээр товчхон танилцуулахад ийм. 

Би зүгээр та нарт энэ дээр нэг юм хэлэхэд бол хувь хүмүүсийн дэндүү хариуцлагагүй ажиллагаа гэдэг бол Алтанбулаг дээр яруу тод харагдана. Ер нь бодлогогүй хар гай гэдэг бол чөлөөт бүс дээр тэр чигт нь харагдана. Саяны 3 жилд бол би заримдаа ингээд амаа хуурай болтол хэрүүл хийдэг байлаа. Сүүлдээ тэр Алтанбулагийн тэр нэг хэдэн юмнуудыг хөөж явуулж байж, цагдаа шоронд хийнэ шүү гэж байж ингээд явуулаад сольсон. Яагаад хүн солих асуудал руу ордог вэ гэхээр өгсөн энийг хэд юм 100 сая төгрөг, 200 сая төгрөгөөр зүгээр юм шовойлгодоггүй, ерөөсөө боссон объект байхгүй шүү дээ. Одоо энийг авахад. Дандаа дутуу хийдэг. 

Тэгээд яадаг вэ гэхээр бид нараас ирж мөнгө нэхдэг ийм нэг сонин тогтолцоотой болчихсон байсан Алтанбулаг. Одоо бол арай гайгүй. Эрхбиш намар гэхэд нэг юм босно. Тэгээд Их Хурлын гишүүд манай Аюулгүй байдал, гадаад бодлогын байнгын хорооны гишүүд сонирхож байгаа учраас энийг ийм ил тод байдлаар ер нь хэлчихье гэж бодлоо. Ийм л юм байгаа юм одоо тэгээд л ойрын хугацаанд хийгдээд энэ хоёр бол ямар нэгэн юм болно.
Анхаарал тавьсанд баярлалаа. Асуулт байвал хариулахад бэлэн байна. Энд ямар нөхдүүд байна вэ гэхээр та танилцуулчихсан юм уу. 

Р.Гончигдорж: -Шадар сайдад баярлалаа. Ажлын хэсэгт Ганболд Чөлөөт бүсийн зөвлөлийн ажлын албаны дарга, Б.Батцэнд Замын-Үүд эдийн засгийн чөлөөт бүсийн ерөнхий менежер, Б.Баярхүү Замын-Үүд чөлөөт бүсийн менежер, Төмөрбаатар Алтанбулаг чөлөөт бүсийн албаны дарга, Хосбаяр Алтанбулаг чөлөөт бүсийн албаны дарга, Дэнзэн Тэргүүн шадар сайдын зөвлөх гэсэн ийм бүрэлдэхүүнтэй ажлын хэсэг байна. 

Ингээд асуултандаа оръё. Асуух гишүүд бүгдээрээ байна тиймээ. За бүгдээрээ асууя. Эхнээсээ Жекей гишүүн.

Х.Жекей: -Баярлалаа. Энэ Худалдааны чөлөөт, эдийн засгийн чөлөөт бүсийн хувьд бол олон жил болж байна л даа. Сая мэдээллээс бас сонслоо. Хөрөнгө мөнгөний асуудлаас болж жаахан учир дутагдалтай явж байгаа юмнууд байгаа. Тэгээд би бодохоор яг бид нарын энэ чөлөөт бүс, эдийн засгийн бүс гээд үзээд байгаа юм маань энэ яг зөв үү, үгүй юу. Дөрвөлжин хашаа татчихаад тэр дотроо юм явуулна гэхээр боломж одоо цаашдаа явах уу, үгүй юу. 
Одоо зарим улсуудын практик ч гэдэг юм уу, амьдрал дээр бий болсон байдлыг хараад байхад зэргэлдээ хоёр орноор л одоо төсөөлөөд үзэхэд энэ өмнө зүгт байгаа орон чинь одоо Эрээн гээд нэг хотыг бараг чөлөөт бүс маягаар ашиглаад ажиллуулаад үндсэндээ том хот босчихлоо шүү дээ. Тэгэхээр нэг жижигхэн хашаан дотор чөлөөт бүс, эдийн засгийн ч байна уу, худалдааны ч байна уу тэгж явуулснаас харин сая тэр мэдээлэл дотор тэр Замын-Үүдийг тэр чигээр нь цогцоор нь гэдгээр ярьж байгаа нь бол бодлого зөв юм шиг байгаа юм. Тэрэн шиг одоо энэ чөлөөт бүсүүдийг тэр хэсэг хэсгээр нь жаахан чөлөөлөлт маягаар эрх зүйн хувьд нь тэгж хуулийг нь өөрчлөх маягаар асуудалдаа хандвал зүгээр юм биш үү. Жишээлбэл одоо манай тэр Баян-Өлгий аймгийн Цагааннуурын чөлөөт бүс гэж би хэлэх гээд байна. Нэг хашаатай, 10-аад км байна уу даа нэг хашаа татчихсан. Хуучин тэнд дамжлага бааз байсан. Баруун 5 аймаг үндсэндээ оросоос ирж байгаа бүх бараа таваар тэнд ирээд, тэрүүгээрээ дамжаад тэгээд хуваарилагддаг байсан юм. 
Склад агуулгын хувьд бол овоо, хуучин болохоос овоо юм байгаа. Бас юм хум хийх гээд ингээд оролдоод үзээд байгаа юм. Тэрийг хараад байхад тэр Цагааннуурыг тэр чигээр нь чөлөөлж байж чөлөөт бүс бий болох юм шиг байгаа юм. Цогцоор нь авч үзэж байж. Тэгэхгүй болохоор одоо явах тийм үндэслэл бол байхгүй юм шиг байх юм. Тэгэхээр энэ эрх зүйн хувьд нь яг таарах уу, одоо бид нарын энэ чөлөөт бүс гэж яриад байгаа юм маань амьдралд хэр нийцээд байнаа. Хууль одоо юман дээр нь өөрчлөлт хийхээр, боловсронгуй болгохоор бодож байгаа юм байна уу, үгүй юу гэж.
Лав одоо 2002 оноос хойш энэ чөлөөт бүсийн тухай, бүр 95 оноос хойш байна л даа энэ илтгэл дээр. Хууль гараад яваад байдаг, яваад байдаг. 10 жил боллоо. 10 жил болоход үйл ажиллагаа явагдсан юм бол байхгүй, зүгээр бэлтгэл хийгдээд л яваад байгаа. Ямар ч одоо төр, засгийн үед ийм л байсан, одоо ч тийм байна. Харин нэг л чөлөөт бүсийг ажилтай болгоё гээд ингээд санаа гаргаад явж байгааг бол бид дэмжээд, ноднин бид Цагааннуурт жаахан тэр хөрөнгө мөнгөний асуудал тавигдсангүй гээд их гомдоллож байсан. Бодлогын хувьд үнэхээрийн бас нэг тийшээ чиглүүлж байгаа нь зөв юм болов уу гээд ингээд чимээгүй болсон л доо. 

Тэгэхээр цаашдаа ер нь ирээдүй байгаа юу, одоо яг энэ байдлаар нь, энэ хууль эрх зүйн хүрээнд яг ийм хэлбэрээр бид төсөөлөөд байх юм бол боломж бүрдэх үү, үгүй юу гэж. Ийм нэг хоёр асуулт байна.

Н.Алтанхуяг: -Жекей гишүүний асуултанд хариулъя. Энэ би хэллээ. Алтанбулаг бол тэгээд л намар нэг юм босно. Энэ хооронд нь бол Алтанбулагийн чөлөөт бүсийн тухай хуулинд оруулах өөрчлөлтүүдийг бэлтгэж байгаа. Алтанбулаг дээр гарсан гол хүндрэл бол ямар ч юм босох юм мэдэхгүй байж байж хамаг газраа хуваагаад өгчихсөн хүмүүст. Компаниудад өгчихсөн. Тэд нар нь бол ямар ч хөрөнгө оруулалт хийх боломжгүй. Яагаад гэвэл дэд бүтэц байхгүй юм чинь. Тэгээд нэг баахан газартай, нэртэй, тэгээд нэг худал үнэн мөнгө төлсөн бичиг цаастай ийм л юм байсан юм. 

Тэгээд энэ Алтанбулаг бол намар гэхэд дэд бүтцийн хувьд босноо, бохирын хувьд. Цахилгаан яахав эхний ээлжинд. Дулааны станц бол мөддөө босохгүй. Энэ жил бол зургийг нь тавиад явж байгаа. Тэгээд энийг ямар нэгэн байдлаар одоо халаана. Тэгээд нэг том усан сан хийсэн. Ер нь хүнд дээ. Тэгэхдээ эрх зүй болоод хөрөнгө оруулалтынх нь хувьд бол нэг зохицуулаад намар гэхэд бол Алтанбулагийг хөдөлгөнөө, хөдөлгөхөөс өөр арга байхгүй. Тэр хувийн хэвшлийнх нь нөхдүүдийг хүртэл хамтраад, төсвийн мөнгө нь одоо их бага юм байна, та нар нэг газар өгчихье, нэг сайхан одоо нарантуул нь байг гэхэд нэг ийм 3 давхар байшин барьчихаач. Наад дотор чинь хүн амьтан бужигнадаг болбол бас амьдрал ахуй эхэлдэг юм болов уу гээд өгсөн чинь тэр хувийн нөхдүүд нь ч хүртэл юм хийгээгүй. Сууриа тавиад хаячихсан юм. 

Тэгэхдээ тэр хувийн нөхдүүдийг буруутгаад байх юм байхгүй. Яагаад гэвэл төр, засаг өөрөө байна шүү дээ манай энэ хөрөнгө оруулалтын бодлогон дээр мөнгийг пад хийтэл гаргаад, пад хийтэл хийгээд л, нэг юм уу хоёр жилийн дотор юм дуусгаж сурмаар байна. Энэн шиг ийм үлгэртэй 9 жил барьдаг чөлөөт бүс гэж хаашаа харсан юм байхав. Би их олон чөлөөт бүс үзсэнгүй, сая нэг ХКН-ын урилгаар явахдаа тэр баруун талд нь байгаа Шиньжан уйгарын юмыг үзсэн. Хоргосынхыг бол зориуд очиж үзсэн. Хийвэл болох л юм шиг байна лээ.
Таны хэлж байгаа шиг бас ийм жижигхэн хашаан дотор хашиж аваад, үзэх бол бас учир  дутагдалтай тал байна. Тийм учраас тэр Замын-Үүд дээр жаахан өргөн болговол яасан юм. Тэгэхдээ өнөөдөр байгаа хууль эрхийнхээ хүрээнд хашаа тат гэчихсэн учраас хашаан дотор. Хашаа татахаар бөөн зардал үүсдэг юм. Тэрбум төгрөгний хашаатай шүү дээ хойд талын нөхдүүд чинь ч гэсэн. Тэгээд цэргээр мануулна гээд, та нар юугаа манах гэж байгаа юм бэ гэхээр үгүй ээ, энэ Алтанхуяг гэдэг нөхөр энэ ажил аваад ерөөсөө дэмжихээ байлаа гээд бүгд гонгиноод эхэлсэн. Үгүй ээ, та нар хоосон хашаа мануулж яадаг юм. Тэгээд байгаа юм яахав, гэрэл тавиад энэ чинь манай төлөвлөлт байхгүй ээ гээд би хэлээд байна.

Яагаа ч үгүй доторх юм нь босоогүй, дэд бүтцээ хийгээгүй байж гоё хашаа бариад, дээр нь гэрэл зоочихоод, одоо тэгээд хашааныхаа гэрлийг мануулах гэж бүхэл бүтэн цэргийн анги аваачиж тэжээгээд, одоо энэ цэргүүдийг тэжээдэг мөнгийг намайг олж өг гэсэн юм. Тийм юм байхгүй гэсэн. 

Ер нь бол зөрчилтэй, би 2 жил хэрүүл хийж явсан гэж хэлж байна. Аргаа бараад хэдэн хүнийг нь халаад хөөгөөд явуулчихсан. Одоо энэ дотор ч зарим нь халагдчихсан. Одоо Алтанхуягийг шүүхэд өгдөг ээлжит компани ажлуудын чинь нэг нь ингэж гардаг юм. Яаж би энэ ажлыг авчихаад харсаад байж юм хийхгүй байхав. Тийм учраас Алтанбулаг бол босно Жекей гишүүн. Би Замын-Үүдийг хэлчихлээ шүү дээ. Энэ хооронд нь, одоо 3 жилийн, бараг 2-3 жилийн хугацаанд босох юм. 3-ны нэг нь. Тэр хооронд нь хэдүүлээ энэ хууль эрх зүйн орчноо өөрчилнө. Өөрчлөхгүй бол бас болохгүй юм байна лээ.

Би одоо энэ Замын-Үүдийг энд хэлээд байгаа. Ганц кв.метр газар зарж болохгүй. Одоо манайхан заримдаа хүрч ирээд наад хашаан доторхи газраасаа өгчих, ямар юм ямар юм хийнэ гэнэ үү, тийм юм байхгүй ээ. Хоосон газар чинь тэгээд эзэнтэй болохоороо явдаггүй юм байна лээ. Дэд бүтцийг нь хийчихвэл та нар ороод ав л даа, тэгээд юмаа хий л дээ. Ийм байдлаар хариулаад явж байгаа. Би бол одоо ямар нэгэн хэмжээгээр бодлогын хувьд бол би жаахан чангадаж байж магадгүй. Тэгэхдээ яаж ийгээд босох юмыг нь босгоё. Тэр хооронд нь эрх зүйн орчныг нь жижиг сажиг өөрчлөлтүүдийг нь хийчихье. 
Тэр ч зорилгоор энэ чөлөөт бүсийн зөвлөл гэж би байгуулсан юм. Намайг бас шүүмжлээд байна лээ. Гурав, дөрвөн чөлөөт бүс байхад чи ингээд зөвлөл гэж яах гэж байгуулсан юм бэ гэхээр бүгдээрээ өөр өөрийнхөө юмыг ярьдаг байхгүй юу намайг эд нарыг авахаар. Үгүй ээ, ерөнхийдөө Жекей гишүүний хэлж байгаа шиг ерөнхийдөө эдийн засгийн чөлөөт бүс гэж юу юм, худалдааных нь гэж юу юм. Энэ анх хаана бий болоод, ямар юмаар яаж хөгжөөд ирсэн юм. Энэнийг судлаад, одоо манай бүсүүдийн, чөлөөт бүсүүдийн хуулиас гадна ер нь Алтанбулаг, Цагааннуур, Замын-Үүдийн хуулиас гадна ерөнхий хууль байгаа юм. Энэ ерөнхий хуулинд өөрчлөлт оруул гээд тэр Ганболд гэдэг хүнээр дарга тавиад одоо 2 жил гаруй ажиллаж байгаа.

Тэд нар бол эрх зүйн тал дээр нь бол ингэж ингэж өөрчлөлт оруулах юм байнаа гээд юмаа бол гаргачихсан яваа юм. Тийм учраас би ямар нэгэн хэмжээгээр пессимист юмыг бүгдийг нь яриад яахав. Ямар нэгэн хэмжээгээр юм бол босоод шовойгоод явна. 

Р.Гончигдорж: -Баярлалаа. Хаянхярваа гишүүн.

Д.Хаянхярваа: -Чөлөөт бүсийн талаар яахав гол асуух юмыг Жекей гишүүн ярилаа л даа. Үнэхээр одоо энэ чөлөөт бүсийн талаар бол нэг юм бодохгүй бол энэ арай ч, нөгөө хүмүүсийн хэлдгээр онигоотой л юм болоод байна л даа. 10 хэдэн жил ярилаа. Бас нэг бус удаа би хэлж байсан л даа. Энийг явуулбал явуулаад, эс бол бүр татан буулгасан нь дээр.

Алтанхуяг сайдтай санал нэг байна. Үнэхээр одоо аль нэг хоёрыг нь хөдөлгөхгүй бол энэ дөрвийн дөрвөн ямар ч хэрэггүй, тэгээд үйл ажиллагаа явдаггүй юм руу мөнгө цацах бол үнэхээр хэрэггүй байх аа. Зүгээр нэг ийм асуулт байгаа юм.

Манайхыг одоо гадна талын улсууд их л сонирхдог юм даа. Ер нь чөлөөт бүс тэгээд яг одоо бий боллоо гээд үнэхээр одоо үр ашигтай ажиллах тэр орчин бүрдэж чадах юм уу, чөлөөт бүсийг чинь очоод юу гэдэг билээ энэ чинь баахан тендер зарлаад, Америкийн нэг компани ч ирээд хийхээр боллоо, 15 давхар зочид буудал барихаар боллоо гээд нэг сонин дээр өнгөрсөн намар ч билүү нэг баахан сүржин сүржин юмнууд бичдэг. Тэгээд одоо тийм маягаар яваад, үнэхээр одоо үр ашиггүй гээд тэр Америкийн гэдэг юм уу тэр дэлхийн том компаниуд нь татгалзаад байдаг, ер нь ямар боломж байгаа юм бэ. Яг үнэхээр үр ашигтай ажиллаж чадна гэсэн итгэл байна уу гэсэн нэг ийм асуулт байна.
Хоёрт нь бол за яахав хятадын одоо тэр 50 гаруй сая доллараар Замын-Үүдийн тэрийг бол үнэхээр зөв л  дөө. Тэр нь Замын-Үүдийг бүхэлд нь ингэж сэргээж авах асуудал бол гарах байх. Тэгэхээр нэгмөсөн харин миний ойлгож байгаагаар бол та сая бас дахиад жаахан дутуу ч юм шиг юм ярилаа. Ер нь хятадын тэр зээлээс Замын-Үүдийн талын асуудлыг бол иж бүрэн шийдэх ёстой л гэж бодож байна. Нэгэнт одоо хятадууд хөрөнгөө оруулаад, мөнгөө нааш нь ингэж оруулж ирж тэгээд байхад өөрснөө хийнэ гэсэн тохиолдолд бол Замын-Үүдийн асуудлыг бол цогцоор нь хийлгэж аваад, тэр бүсийн хуулиндаа өөрчлөлт оруулахдаа бол харин Замын-Үүдтэй хамтад нь бүр нэлээн тийм өргөжүүлж авч үзвэл үр ашигтай байх болов уу. Энийг та юу гэж бодож байна вэ гэсэн ийм асуулт байна.
Алтанбулагийн хувьд бол мэдэхгүй ээ, тэр чөлөөт бүс ер нь явах л байх.

Н.Алтанхуяг: -За энэ Замын-Үүд бол үр ашигтай ажилланаа, би тэр Хоргос дээр очоод юуг ойлгосон бэ гэхээр хятадууд ингэдэг юм байна лээ. 9 нэвтрэлт тэр орчуулагч нь буруу л орчуулаад байх шиг байна. 9 нэвтрэлт гэдэг нь 9 юм газар доогуур явна. Тэр дулаан, цахилгаан, бохир ямар юм байдаг юм 9 юм явдаг гэнээ. Тэгээд нэг тэвш гэдэг юм. Газраа тэгшлээд янзална. Ингээд л болоо төрийн үүрэг. Энэ дээр ёстой 15 давхар буудлаа барина уу, одоо бол энийг чинь бэлтгэчихсэн юм чинь хувийн хэвшлийнхэн хийнэ гээд.

Манайх энэ зарчмыг барихын тулд одоо Замын-Үүд рүү бол бид нар Хаянхярваа гишүүний хэлж байгаа үнэн. Өнөөдрийг хүртэл бид нар юунд төөрөлдөж явсан гэхээр нэг мундаг гадны хөрөнгө оруулагч орж ирээд тэр хашааг тэр чигт нь тэр нөхөрт өгөөд, тэр нөхөр тэрнийг цэцэглүүлэн хөгжинөө гэдэг юм бол дампуурч унасан. Миний мэдэж байгаа хоёр компани шалгаруулсан. Хоёуланд нь би мөнгийг нь мартчихаж. Зоригт сайд мэдэж байна уу. Сая доллар билүү, 10 сая долларын барьцаа тавиад, хэдэн сая доллар вэ. Барьцаа тавиад тендер шалгарчихдаг байхгүй юу. Ямар Велла ямар юм ч билээ. Мэдэхгүй ээ нэг юм яриад. Хоёр газар байдаг юм. Тэгээд д араа нь яадаг юм бэ гэхээр нөгөөдүүл нь хугацаандаа нөгөө доллараа хийж чадахгүй болонгуут тендер нь хүчингүй болоод Замын-Үүд эзэнгүй болоод, энэ практикийг чинь халчихлаа гээд байна шүү дээ.

Одоо би бол хэрүүл хийж байгаад ямар юм болгочихоод байна вэ гэхээр хятадын мөнгийг энэ рүү хийгээд, өөрснөө тэр нөгөө хятадуудын өөрийнх нь ярьдаг 9 нэвтрэлтийг нь хийе. Нэг тэгшийг нь бий болгоё, гүйцээ. Дараагаар нь энэ газраа өг. Энийг чинь хятад байтугай манай бусад газрууд, аймаг, орон нутагт хийгээд байна шүү дээ. Дэд бүтцээ хийчихээд газраа өгөхөөр үнэтэй болчихоод байна шүү дээ.

Тийм ч учраас тэр Замын-Үүдийн хуулин дээр яагаад өөрчлөлт орох гээд байна вэ гэхээр хамгийн наад зах нь тэр манай Замын-Үүд, Дорноговь, Сайншанд эд нарын чинь газар бүр хямдхан гэж яанаа. Тэгэхээр эд нар надад юу гэсэн бэ гэхээр одоо энийг чинь хийчихээд энэ үнээр худалдана тийм юм ерөөсөө хорвоо дээр байхгүй. Одоо үнэ бол шал өөр үнэ байна. Энэ бол зүгээр газрын үнэ биш, энэ бол дэд бүтэц хийсэн газрын үнэ байна. Бусад газрын туршлага тийм л юм байна лээ шүү дээ.

 Тийм учраас би  Замын-Үүдийг нь бол гайгүй болчих байх гэж бодож байгаа. Хаянхярваа гишүүн хойд талын Алтанбулаг байна шүү дээ тийм нүсэр биш байхгүй юу. Жаахан юм, одоо яахав дээ тийм нэг арилжаа наймаа эрхлэх нэг агуулахын аж ахуй эрхлэх, урдаас манайхны хүсэл мөрөөдөл нь бол урдаас оруулж ирсэн юмаа хойд талын хил дээр аваачиж тавиад л, түүнээс биш одоо олон давхар зочид буудал бариад л нэг их аймаар юм болгох бодол байхгүй. Хонконг шиг болгох бодол бол байхгүй. Тийм л юм байна лээ.
Тийм учраас би статус нь ч өөр юм байна лээ хуулиараа. Нэг нь худалдааны гэж явж байгаа. Нөгөөдөх нь эдийн засгийн гэхээрээ хүн амьтан суудаг, хүүхэд нь явдаг, урд талынх чинь бол нүсэр шүү. Тэгээд гадныхан ирээд юу гэж хэлдэг вэ гэхээр танай энэ урд талын хашаа жижигхэн байна. Манайх  онгоцны буудал барина. Онгоцны буудал барихаар том газар өгвөл бид нар хөрөнгө оруулна. Энэ үлгэрийг бол ерөнхийд нь зогсоочихсон. Одоо бол Монгол Улс хятадаас авсан зээлээ тэр рүү хийчихсэн. Энэ бол үр ашигтай болно гэдэгт би огт эргэлзэхгүй байгаа. Ийм л юм.

Р.Гончигдорж: -Баярлалаа. Сайхансамбуу гишүүн.

Ш.Сайхансамбуу: -Би нэг асуух юм байна. Алтанхуяг даргын хэлж байгаа юмыг ерөнхийд нь мэдэж байна. Би хоёулан дээр нь очиж үзсэн энийг. Алтанбулаг дээр ч очсон. Тэр урд тал дээр ч очсон. 89 онд билүү Тоёотогийн зөвхөн суудлын үйлдвэр суудал үйлдвэрлэдэг үйлдвэр. Урд талын Замын-Үүдийн газрыг нь би өөрөө авч танилцуулж байсан. Тоёотогийн үйлдвэр. Тэгэхэд усны асуудал шийдэгдээгүй, цахилгааны асуудал шийдэгдээгүй ингээд больчихсон байхгүй юу. Хоёрхон л юм хэлсэн. Ус, цахилгаан байхгүй. Бусдыг нь бол бид нар 15 мянган хүний ажлын байртай, зөвхөн суудлын үйлдвэр, зөвхөн тоёотогийн суудал үйлдвэрлээд тэгээд хятадын машины үйлдвэрийн машины зах зээлд нийлүүлэх тийм бодлоготой байсан юм шиг байна лээ уг нь. Тэгээд би чадаагүй байхгүй юу.

Тэгээд энэ таны нөгөө яриад байгаа тэр 9 нэвтрэх юм гээд байгаа чинь тэр дэд бүтцийг нь хэлээд байгаа юм. Тэрэн дотроо хамгийн нэгдүгээрт усны асуудал, цахилгааны асуудал хоёрыг нь бүр хамгийн чухал. Тэр зам, холбоо эд нар бол бас гайгүй. Дулаан эд нар бол. Би боддог юм. Замын-Үүдэд бол эдийн засгийн чөлөөт бүс байгуулахад  их хүндрэлтэй. Яагаад гэвэл хятадын зах зээл өөрөө ийм их том хаалт болдог учраас. Бид нар энд юм үйлдвэрлээд, шилний үйлдвэр байгуулах гээд үзээд би бас бараагүй шүү дээ. Хятадын татвар нь өндөр учраас оруулах бололцоо байхгүй. Манай хивс Орос руу ордоггүйтэй, бид нар хониныхоо махыг Орос руу оруулдагтай яг адилхан. Юм үйлдвэрлээд тэрийг оруулахад нэлээн том мафийн сүлжээ байгуулж байж орох тийм юм байна лээ нэгдүгээрт.
Хоёрдугаарт, хамгийн амархан шийдэх юм би одоо юу гэж харж байна вэ гэхээр бизнес талаас нь хараад байгаа шүү дээ. Засгийн газраас Замын-Үүд дээр ерөөсөө л нэг ганц том казино байгуулах л хууль оруулж ирж энийг шийдвэл хамгийн түрүүн шийдэх асуудал тэр. Ерөөсөө өөр одоо бид нар эдийн засгийн чөлөөт бүсийг одоо дараа нь ярих, хамгийн амархан шингээх манай юм бол казиногийн хуулийг Засгийн газар ерөөсөө бүр маш яаралтай, та бол энэ дээр л ажиллачихвал ер нь энэ их амархан бүтнэ.

Ер нь бол бараг усны асуудал, цахилгааны асуудлыг тэр казиногийн сүлжээтэй одоо нягтарч ажиллаж чадах юм бол тэд нар өөрсдөө ч байгуулчихна, тэгэх чадалтай, хамгийн бэлэн мөнгөтэй, хамгийн хурдан хөрөнгө босгодог тийм асуудал. Тэгээд энэ казиног чи байгуулж яах гээд байгаа юм бэ гэвэл ерөөсөө л хятад, оросын энэ том баян болчихсон казино чинь тэгж татах л тийм л бодлогыг манай Засгийн газар хэрэгжүүлж чадаад, тэрийгээ зөв Улсын Их Хуралд оруулаад, энэ хуулийг л батлуулмаар байгаа юм. Хамгийн түргэн арга. Өөр одоо олон юм яриад л, урд нь тэгчихэж гэж буруутан хайгаад л ингээд бол хэрэггүй.

Үйлдвэр бариад тэгээд цаашаагаа бид нар бүтээгдэхүүнийг цааш нь оруулна гэдэг нь хятадын одоо Коммунист нам ч байдаг юм уу Хятадын улс төрийн товчоо тэр бодлогыг бид нар нэвтэрч чадахгүй юм шиг байна лээ. Казино байгуулчих юм бол харин тэд нарт бол огт хамаагүй. Казинод тоглох гэсэн хүн бол мөнгөө өөрөө бэлнээр ч бай, дансаар ч бай монголын банкинд шилжүүлээд л, хүрч ирээд тоглоод л буцаад гараад явчихна. Өөр ямар ч асуудал байхгүй. Юм үйлдвэрлэх  шаардлага байхгүй, түүхий эд нэхэх шаардлага байхгүй. Бэлэн мөнгөний эргэлт ерөөсөө тэр. Энийг одоо манайх энэ ер нь одоо энэ байж байгаа Их Хурал аягүй зоригтой энэ казиногийнх нь хуулийг шийдэж өгөөд Замын-Үүд дээр бид. 
Дараа нь бол бид тэр казиног дагаад харин маш олон юм бий болчиход бол амархан. Ийм л нэг дүр зураг надад харагдаад байгаа юм. Энийг одоо манай энэ хоёр нам, ялангуяа эрх барьж байгаа энэ хоёр нам ёстой энэ сонгуулийн хуулийг сая ингэж шийддэг шиг энэ дээр одоо бие биенийгээ хардаад л, тэнд одоо нэг их том тийм дампуу, тийм янхан биеэ үнэлэгчдийн газар байгуулах гээд байгаа ч юм шиг тэгж ойлгуулахгүй, иргэддээ зөв ойлголт өгөөд, бүр төрийн бодлого, Засгийн газрын бодлого болоод. 

Тэгээд одоо тэр цаанаас тавьж байгаа шаардлага бол эхний ээлжинд яах вэ манайх бол 40 хувийн Засгийн газар төр оролцоод цаад 60 хувийг нь нөгөө хөрөнгө оруулж байгаа тэр казиногийн талд эхлээд буулт хийж болно. Дараа нь 5 одтой буудал, казиногоо байгуулсны дараа нэг, хоёр жил юм уу, 5 жил, одоо нөгөө тогтвортой байдлынхаа гэрээг хийнэ шүү дээ. Таван жил хамаагүй, татвар нь бага байсан ч хамаагүй. Нэгэнтээ тэрийг ажилд оруулаад эхлүүлээд явуулчихсаны дараа бол бид нар зохицуулж болно татвараар. Нэг ийм л нэг арга байгаад байгаа юм. Надад л тэгж харагдаад байгаа юм. Алтанхуяг даргаа та энэ дээр нэг ёстой гартаа хариуцаж байгаа хүн байна. 
Тийм, би харин саналаа л хэлж байна. Асуух юм алга. Энэ чинь ойлгомжтой л юм чинь. Би очиж үзсэн гэдгээ хэлчихлээ. Ийм юм өөрөө бизнес эрхэлж байхдаа үзэж тараад, наадахыг чинь барахгүй юм байна лээ. За яахав энэ хойд талынхыг бол яахав зүгээр орос, монголын нэг жаахан хилийн худалдаачид хоорондоо тэгвэл тэгнэ, тэгэхгүй байсан ч манайх хохироод л, тэгээд байх ч юм байхгүй. Энэ урд талынхыгаа би л тэгж одоо бодоод байгаа шүү дээ. Бид нар одоо яахав тэр монгол хүн тэр казинод тоглох эрхийг нь хааж өгөөд байгуулчихад бол бололцоотой эд дээ. Хамгийн эхний гарц. Зөв шийдвэр бол би тэр гэж бодож байгаа шүү.

Р.Гончигдорж: -Баярлалаа. Ганбямба гишүүн.

Н.Ганбямба: -Баярлалаа. Гишүүдтэйгээ санал ойролцоо байна. Энэ чөлөөт бүс, худалдааны чөлөөт бүс, эдийн засгийн чөлөөт бүс гээд 2000-аад оны эхнээс хойш л яригдаад яригдаад 10-аад жилийн нэг сайн биелэлээ олдоггүй нэг ийм сонин тохиолдол байдаг. Би зүгээр хувьдаа бодохдоо энэ хуулиуд маань тийм хэрэгжих механизмууд их муутай юм шиг. 

Ерөнхий лоозонгийн чанартай олон хууль хэрэгжихгүй гэж шүүмжлэл дагуулдаг шиг яг хэрэгжүүлээд ингээд Алтанбулагийн чөлөөт бүс, Замын-Үүдийн чөлөөт бүсийг ингээд ажилд оруулчихъя гэхээр яг тэр нэг лоозонгийн чанартай заалтууд нь ажил болоход хэцүү, тэр механизмууд нь тодорхой, зааж өгөөгүйгээс болдог юм болов уу,  санхүүжилтийн механизм байхгүй эд нар ийм ерөнхий хуулийн ерөнхий заалтуудтай холбоотой юм болов уу гэж нэгдүгээрт бодож байгаа.

Хоёрдугаарт нь, хөөцөлдлөгөө ч бас их тааруухан. Зохион байгуулалттай бас холбоотой болов уу гэж бодоод байгаа. Одоо яахав Алтанхуяг сайд солиод хуучин улсуудаа халаад энэ шинэ тавьсан улсууд маань тавигдсанаас хойш ахиц өөрчлөлт байна уу, ерөнхийдөө жаахан тийм түргэсэх, зохион байгуулалтын хувьд арай өөрчлөгдөх тийм шинэчлэлтийн үнэр танар байна уу гэж нэгдүгээрт сонирхмоор байгаа юм. 
Хоёрдугаарт нь, ер нь чөлөөт бүсийг байгуулдаг улсууд бол хууль эрх зүйн орчин бүр тийм шийдэл сайтай хуулиуд байдаг юм шиг байгаа юм. Одоо Будапешт гэхэд л 11 чөлөөт бүстэй байх юм. Энэ нийслэл  дотроо хэд хэдэн чөлөөт бүсүүд байх юм. Одоо манай Алтанбулаг шиг тэгээд чөлөөт бүс барина гээд хилийн зааг тогтоонгуут нь дотор нь баахан Дорж, Дондог, Батаанууд очоод авчихдаг газруудыг нь. Тэгээд тэрэнд тээг болоод байдаг юм шиг байгаа юм. Одоо бүр дүүрэн улсууд авчихсан, ирээдүйд нөгөө чөлөөт бүс болсон хойно нь тодорхой хэмжээний газрыг эзэмшинэ гэчихсэн чинь энэ бас саад болоод байдаг.

Тэгэхээр энийг нь бүр эсвэл өөрчлөөд, өөр газар аваачиж барих юм уу, эсвэл энэ шийдвэрийг нь тусгаж болдоггүй юу. Өөрөөр хэлбэл наадах чинь хөрөнгө оруулалт дэд бүтцээ яасан хойно нь газар олгоноо гэдэг ч байдаг юм уу, тэгэхгүйгээр тэр Алтанбулаг дээр их зовлон байх шиг байгаа юм. Ингээд хашаа тойруулчихсан чинь харин бүх газрыг нь хүмүүс, компаниуд бүгдийг нь ингээд хуваагаад авчихсан болохоор дандаа эзэмшлийн газартай болчихсон болохоор дээр нь юм байгуулж болдоггүй. Энэ Замын-Үүд, Алтанбулаг хоёр гэж хоёр хэцүү газар, ерөөсөө ажил болж өгдөггүй.

Тэгээд би энэ хуулийнх нь заалтууд дотор хуулиа өөрчлөөд жаахан тийм хэрэгжих тийм бүтцүүдийг нь хийж өгвөл ямар байдаг юм бол гэж бодох юм. 

Н.Алтанхуяг: -Би энэ тодорхой юм хэлье. Би ч одоо үгсэнгүүт хүн сольчихъё гэдэг хүн биш л дээ. Энэ олон жил ажиллачихсан, бас овоо туршлагатай юм байх, юм хийдэг юм байх гэсэн. Алтанбулагийн хоёр мангар нөхөр юу ч хийгээгүй. Дарга, нэг нь ямар юм билээ, нэг нь захирагч, нэг нь ерөнхий менежер. Ерөөсөө ядаж өгсөн нэг 600 сая төгрөгөөр нь тоглоод хаячихдаг болохоор нь сольсон. Одоо сүүлд дээр нь надад их түвэг учруулдаг юм. Би одоо та нарт бүгдийг нь юм яриад байлтай биш. Хэдэн төгрөгний төсөв тавих вэ, юу тавих вэ гэхээр за бүтэн тэрбум гээд тавиулаад, дараагаар нь яадаг вэ гэхээр зураг нь хийгдээгүй, төсөвт өртөг нь батлагдаагүй, төлөвлөлт нь байхгүй. Төлөвлөлтийг нь  дураараа өөрчилсөн гэдэг их үл бүтэх юмнууд хийсэн хоёр нөхөр бий. Тэр нөхрийг бол халж хаясан, шүүхдэлцээд л явна гэж байна лээ. Шоронд өгнө шүү гэсэн.
Яагаад гэвэл ганц ч юм шовойлгоогүй юм чинь уг нь шоронд очиж байх ёстой л хүмүүс байхгүй юу. Гэтэл одоо энэ бас нам яриад л, наана цаана болоод түвчигнэцгээгээд тэгээд өнгөрцгөөнө лээ. Би тэр нэг хүн заавал шоронд хийх миний зорилго биш. Ер нь хариуцлагагүй хүмүүсийн аль болох ажил хийдэг хүнээ тавьмаар байна. Улсын төсөв дээр тавьсан 5 төгрөгөөр нь юм хийдэг хүн баймаар байна. Юм шовойлгодог хүмүүс баймаар байна шүү дээ, 5, 6 жил болчихоод юу ч шовойлгоогүй хүнтэй чинь би яах вэ дээ. 
Тийм учраас энэ сүүлд нь тавигдсан хүмүүсийг, тэгэхдээ ингэдэг юм байна лээ. Яг яс яривал манайд ийм хуулийн зөрчил байна. Энэ чөлөөт бүсийн захирагчийг Ерөнхий сайд томилно, чөлөөлнө. Тэргүүн шадар сайдыг уг нь харьяанд өгчихсөн агентлаг бий шүү дээ, тэгээд би бас нэг гэнэтхэн уур хүрээд чөлөөлчихье гэсэн чинь та хууль зөрчиж байна. Тэгээд би танай намын дарга Ерөнхий сайд тэр хүнийг чөлөөлж өг гээд 6 сар хүлээж байгаа юм чинь. Ажил нэг иймэрхүү. Тэгэхдээ муу юм яриад яахав, бас хамтраад сайн юм хийчихсэн юм чинь.

Тэгэхээр энэ нөгөө зөрчил байхгүй юу. Одоо тэгээд дараачийн шинэ засаг дээр болохоор хэрвээ чөлөөт бүсийг хариуцуулсан юм бол ядаж тэр амьтныгаа сольдог, өөрчилдөг эрх өгөхгүй бол одоо сайхан ...гэж байгаа шүү дээ энэ агентлагийн дарга нарыг. Ер нь та нар мэдэж байгаа юу. Одоо би стандартын даргыг аль 2 жилийн өмнө сольсон, одоо намайг Дээд шүүх хүртэл заргалддаг нэг ийм сайхан юутай. Тэгээд сонингоор нөгөө мөнгөтэй юм тавиад л, Алтанхуяг хүн халж байна гээд. Ажил хийх, нэг муу агентлагийн дарга шийдчихэж чадахгүй юм бол сайд хийлгээд яах юм бэ. Ер нь одоо яахав өнөөдөртөө би хийж байна, маргааш та нар хийх ажил шүү дээ.
Тэгэхээр чинь хэн ч хийх ажил байхгүй юу. Энэ тогтолцооноосоо болох гээд байгаа юм. Нэг агентлагийнхаа даргыг мэдэж чадахгүй юм бол эд нар чинь толгой дээр гарчихна шүү дээ. Энэ уулаасаа сольж чаддаггүй, Ерөнхий сайд сольдог, Ерөнхий сайд нь тэгж байгаад намайг солихгүй гэнэ шүү дээ. Одоо тэр Шударга өрсөлдөөний нөхөр байгаа шүү дээ. Би 6 сарын өмнө халах юмыг нь өгчихсөн. Тэгээд Тэргүүн шадар сайд ингээд Тэргүүн шадар сайд яахав, энэ Зоригт бол хулчгар, арга хэмжээ авч чаддаггүй, агентлагийн дарга нарыг. Би бол алалцаад байдаг юм. Ажлаа хийж чадахгүй бол алалцах ёстой байхгүй юу.

Наадах чинь бол юу гэж хэлдэг вэ гэхээр би та нарт хэлчихье. Сайд хүн агентлагийн даргад арга хэмжээ авдаг хуулийн заалт байхгүй гэж хэлдэг юм. Би болохоор нь байнаа, битгий дэмийрээд бай, сануулна, донгодно, цалингийн 20 хувиар. Цалингийн 20 хувиар хасангуут нь аваад шүүхэд өгч байгаа байхгүй юу. Төрийн албаны зөвлөл гэж бүр нэг завхарсан газар байгаа юм. Тэргүүн шадар сайд цалингийн 20 хувиар хассан чинь миний тушаалыг хүчингүй болгочихож байгаа юм. Би зүгээр онигоо шиг юм ярья. Нэгэнт та нар шал өөр юм руу орчих юм. 
Тэгэхдээ чөлөөт бүс, та нар нэг их санаа зовоод хэрэггүй. Одоо ямар ч байсан зүг чиг нь хоёрынх нь бол босчихсон. Би Жекей гишүүнд хэлсэн. Хэн билээ манай нөгөө дарга. Тэр байтугай ёстой гомдоллож надтай зөндөө олон удаа хэрэлдэж муудалцсан. Би тэгээд хэлсэн. Би тантай муудалцах сонирхол алгаа, хоёр нь яаж босох нь ойлгомжгүй байхад, гурав дахь дээр нь мөнгө хаяад. Элеватор барина гэж орж ирж бид хоёр муудалцаад гарсан. Юун элеватор вэ. Хаанаас ямар элеватор тэрбум төгрөгөөр, хөөрхий минь уг нь ажил хийх гээд байгаа юм. Гэтэл таны хэлдэг үнэн байхгүй юу. Би бас Цагааннуурыг мэднэ шүү дээ. Цагааннуурыг дамжлага бааз чинь наад талд нь авсан хашаа чинь хамаагүй  хол байхгүй юу хилээсээ.
Тэгээд нэг дээр нь ингээд шавчихаад би одоо энийг засна, одоо наана чинь элеватор босгох гэж байна. Чи яагаад хүнийг дэмждэггүй нөхөр вэ. Ийм ийм эрх зүйн зөрчлүүд бий. Энийг хэдүүлээ бол арилгана. Сая одоо энүүхэндээ ярихад би бас танай намын дарга нар, хоёр даргатай хамтарч уулзаж ярьсан юм. Энэ аймгийн дарга нарыг жаахан цэгцэлье гэсэн чинь цэгцэлчихвэл танайхан 50 хувийг нь авна байх, 40 хувийг нь авна гээд байх болов уу гээд болгоомжлоод хаясан байх. Энэ бол завхарсан шүү. Одоо хэдүүлээ сонгууль дөхчихлөө, одоо ийм юм яриад яахав. 
Ер нь энэ агентлагийн дарга нараа яаж чаддаггүй бол хэрэг байхгүй. Хуучин ер нь би онигоо ярьчихъя. Байнгын хорооны даргаа онигоо ярьж болох билүү. Яаж байгаа вэ гэхээр зэрэг ач холбогдолтой. Тэр агентлагийн даргыг төрийн албаар дамжуулаад, та нар хараа, хуучин бол ингээд агентлагийн даргад 3 хүнийг нэрийг засагт оруулаад, засаг тэрнээс нэгийг нь томилдог байсан чинь 8 оны хуулиар яасан гэхээр ганцхан хүний нэрийг оруулж ирнэ төрийн алба. Тэрнийг нь бид мангар тэнэгүүд шиг сууж байгаад гаргана. Тэр нөхөр нь гарангуутаа хадгаа бариад Ерөнхийлөгч дээр очно. Мөн хадаг, мөнгө аягатай барьдаг шүү дээ энэ агентлагийн дарга болсон хүмүүс. Барьдаг юм байна лээ. Би ч авч үзээгүй байна. Томилоогүй учраас.

Ерөнхийлөгч рүү бариад гүйгээд байгаа. Уг нь томилдог сайд руугаа барьж очмоор байхгүй юу муугаар бодоход. Тэгээд энэ тогтолцоо чинь эвдэрчихсэн юм. Энэ яасан гэхээр ер нь тэр нэг агентлагийн дарга нарыг томилж байх сонирхол бүхий этгээдүүд 8 онд энэ хуулинд оруулсан өөрчлөлтөөс болж ийм дампуу байдал үүссэн юм. Энэ бол яахав удахгүй цэгцлэгдэх байх. Би бол ер нь шулуухан юу гэж хэлдэг вэ гэхээр Улс төрийн албан тушаалтан болгочих л доо. Тэгээд ядаж айгаад гүйгээд ажил хийг л дээ энэ чинь. Одоо ингээд жаахан өөр сэдэв рүү орж байна.
Ер нь зүгээр аймаар би энэ Их Хурал дээр ярьдаггүй юм. Яршиг аа, юмаа хийгээд дуусгачихъя гэж бодоод. Та нар өнөөдөр ингээд энэ нөгөө нэг мэдээлэл сонсъё гэсэн учраас би цэнхэр дэлгэцээр гарах болсон завшааныг ашиглан хэлж байна шүү.

Р.Гончигдорж: -Энхболд гишүүн.

З.Энхболд: -Чөлөөт бүсэд нэлээн их мөнгө зарцуулах нь ээ. Зээлийн 30 сая доллар жаахан төсвийн 10, 20 тэрбум явах нь. Энэ мөнгө яаж буцааж төлөгдөх вэ. Ажлын байр нэмэгдээд, одоо хүмүүс ажилтай болоод төлөгдөх юм уу, одоо ямар өөрийнхөө гарсан нэг төгрөгөөр буцаж төлөгдөх юм уу, зам барихад бол төлөгддөггүй шүү дээ. Тэгэхдээ зам өөрөө аймаг, хотуудыг холбодог, машины хөдөлгөөн нэмэгддэг, эдийн засаг сайжирдаг гэдэг утгаараа төлсөн гэж үзээд л явдаг. Энэ дэд бүтцэд оруулсан мөнгө яах вэ.

Н.Алтанхуяг: -Замын-Үүд дээр бол шууд төлөгдөнө. Яагаад гэхээр зүгээр газар байсныг аваачаад тэр усыг нь шийдээд, тэр тогийг нь шийдээд, нойлыг нь шийдээд, бүх юмаа шийдээд, газар доогуур нь аваачаад ингээд нөгөө нэг 9 нэвтрэлт хийчихсэн газрыг бол хүн бол авна. Энийг ерөөсөө Замын-Үүдээс хайх юм байхгүй. Сүхбаатар аймагт Батсуурь даргын хийчихсэн 83 айлын хаусны доод талын дэд бүтцийг хийчихсэн. Тэгээд нэг сууриа 8 саяар зарчихдаг байхгүй юу. 8, 8-ын 64, 640 сая төгрөг. Оруулсан мөнгө нь бол 430 сая төгрөг байхгүй юу. Яг энэ схем ажиллана.
Тийм учраас би Замын-Үүдээс бол огт айхгүй, эргэлзэхгүй хэлээд байгаа нь тэр. Яагаад гэвэл бусад бүх газар ингээд хийчихдэг.  Би хойд талын Алтанбулаг чинь бол шууд тэгэхгүй. Яагаад гэвэл сая хэн хэлчихэв. Ганбямба гишүүн хэлчих лүү. Бид нараас урд энэ хэдэн жил эд нар чинь тэр газраа хуваагаад хүмүүст өгчихсөн. Доогуур нь юм явах байх гэсэн хүмүүс сууж байгаа байхгүй юу. Тэгээд яахав олон жил болсон учраас зарим нэг нь ингээд мөнгөө төлж чадахгүй гарсан юм тэр байдаг юм. 
Тэгэхдээ ер нь дам агуулгаараа. Энэ ийм юм руу хийж байгаа мөнгийг шууд газраас гараад олно гэж бас хялбарчилж ойлгож болохгүй. Тэнд ажлын байр бий болно, тэр том төв бий болно. Ер нь бол Замын-Үүдийн хажууд бол нэлээн тийм нүсэр том төв болох юм байгаа юм. Би тэр тоонд нь их зөв, манай төлөвлөлт гэж юу байхав, хэдэн мянган хүнтэй юм босно гэдэг билээ нөхдүүд. Тоогий нь Баярхүү. Танайх хэдэн хүнтэй хот босно гээд байдаг билээ тэр нь. 

Б.Баярхүү: -60 мянга л гэж тооцдог.

Н.Алтанхуяг: -Их том юм ярьдаг байхгүй юу. Би тэр тоонд нь итгэдэггүй юм. За 60 мянгаа байг ээ, ямар нэгэн хэмжээгээр тэр бол том төв болно. Бишээ Замын-Үүдэд. Тэр агуулгаараа бол бусад дагалдах одоо үр ашиг бол Монгол улсад бас нэлээн бий болно гэж ингэж ойлгосон.
Р.Гончигдорж: -Би ганцхан асуулт асууя. Төсөв хэлэлцэн яригдаж байхад энэ Замын-Үүдийн чөлөөт бүсийн одоо энэ үйл ажиллагаагаа явуулж байгаа зайлшгүй шаардлагатай байгаа компьютерээс эхлүүлээд бага хэмжээний тоног төхөөрөмж. Өөрөөр хэлэх юм бол энэ Замын-Үүдийг томоохон хэмжээнд хүргэхэд бол нэг тал нь бол тэр зээлийн хөрөнгийн эх үүсвэрийн тиймээ. Бас нөгөө саалиа хураахаар саваа хураа гэдэг шиг тэнд энэ аппарат бол тодорхой хэмжээгээр бэлтгэхэд тэр рүүгээ чиглэсэн үйл ажиллагаа. Тэгээд та өөр дээрээ юуг авлаа гэсэн шүү дээ тийм үү. 

Н.Алтанхуяг: -Бишээ тэр 30 хэдэн сая доллараар тэрэнд юм хийх төслийн нэгж.

Р.Гончигдорж: -Төслийн нэгж тиймээ. Тэр төслийн нэгж тэр юу хоёрыг хооронд нь яаж уялдуулах вэ, энэ чиглэл дээр саяны төсөвт бол юм суусангүй шүү дээ тиймээ. Энийг ер нь яаж зохицуулах вэ.

Н.Алтанхуяг: -Энэ төслийн нэгжийг нь би сонирхсон чинь Сангийн сайд байсан хүн мэддэггүй юм билээ. Тэр зээлийнх нь мөнгөнөөс санхүүжчихдэг юм байна лээ. Тэрнийг нь нөгөө Зам  тээвэр, барилга, хот байгуулалтын яам байгуулчихсан давхиж явсан юм. Тэгээд ажлын уялдаа болохгүй учраас би сая авчихсан юм тушаал гаргаад. Төсөв дээр бол мөнгө тавиагүй. Энэ Замын-Үүд дээр бас нөгөө нэг ганц хашаа барьчихаад 7 жил болсон нөхрийг чинь сольсон байхгүй юу. 
Тэгсэн дараачийн нөхөр нь над дээр юу гэж орж ирсэн бэ гэхээр нөгөө Хятадын 30 саяын хажуугаар өчнөөн тэрбум төгрөгний хөрөнгө оруулалт хийе гэж орж ирэхээр нь би тайраад, хяргаад оруулаагүй юм энэ жилдээ. Тэгэнгүүт Их Хурлын гишүүд рүү гүйж явна лээ. Тэгэхдээ юу ч тавиагүй шүү дээ. Яагаад тавиагүй вэ гэхээр 12 онд тэнд даргаа юм босохгүй, юм босохгүй байхад яах гэж тэр рүү мөнгө хийх гээд байгаа юм бэ л гэж би хэлсэн. Уг нь зүгээр логикоороо бол энэ сайд нь нөгөө доод талынхаа хүмүүсийг нь хамгаалаад, ивээн тэтгэдэг бол би энэ дээр чинь улсын хэдэн тэрбум төгрөгийг тавьмаар байлаа. Гэхдээ эдийн засгийн үр ашиг байхгүй. 13 оны төсөв дээр бол тавина. Замын-Үүд дээр бол сайн мөнгө тавьж өгсөн. 
Манайд чинь ийм зөрчил байна шүү дээ. Зүгээр мөнгө гэж юм ярьдаг болохоос биш энэ мөнгө нь өөрөө аль зэрэг үр ашигтай зарцуулагдав гэдэг дээр толгой ажиллуулж байгаа амьтан ер нь байгаа юм уу нэг дарга солиод тавихад л дараачийнх нь зөвхөн мөнгө ярьдаг хүмүүс л бий болж байна. Тийм учраас би сайдын хувьд, бодлогын хувьд бол Замын-Үүд дээр 12 онд юм тавьж хэрэггүй ээ, та нар наад хятадынхаас орж ирж байгаа 30 сая доллараараа л тэр зураг төсөв, юм хум эхлүүлэх наад юман дээр анхаарал тавь гэж ингэж хэлсэн юм. 13 оны төсөв дээр бол тавина.

Алтанбулаг дээр нь харин би бүх мөнгийг нь гүйлгэж тавьж байгаа байхгүй юу. Тэгээд сая бас танайд 12 онд дуусгана гэсэн бүх ажлыг зураастай 13 болгочихсон байгаа юм. Энэ ингээд бас хэний дураар ингэж шийддэг юм мэдэхгүй. Их Хурал ингэж өөрчлөх ёсгүй байхгүй юу. Дахиад би энэ дээр  нэг муу практик байгааг хэлчихье. Хариуцсан сайд нь ингээд юмаа бичээд хөрөнгө оруулалтаа өгөнгүүт Их Хурал дээр одоо ингээд саяны нэг тандалт явагдаж байна шүү дээ. Тандалтыг аваачаад Сангийн яам хийхдээ хариуцсан сайдаас нь асуухгүйгээр би бол ингээд нэг хэсэг ажлыг хаяж болно шүү дээ хоёрдугаар ээлжинд. Тэгэхгүйгээр бүх ажлыг минь хэвээр нь бичингүүтээ үнийн дүнгий нь багасгаад, оныг нь зураас болгоод тавьчихаж байгаа юм. Энэ одоо юу хийж байна, бодлогыг хаанаас, хэн  хийж байгаа юм.
Энэ одоо өнөөдөр сүүлийн үед ерөөсөө Их Хуралд орж юм яриагүй. Энэ өнөөдөр нэг ярьсан дээрээ бүх юмаа ярьчих гээд байна шүү дээ. Энэ бас дахиад дампуу бодлогоо. Ингэж ерөөсөө болохгүй. Заавал ингээд хасахдаа хүрвэл хариуцсан сайдад нь ингээд саналаа тавиад, танайх 10 тэрбум төгрөгний хөрөнгө оруулалт хийнэ гэсэн чинь Их Хурал 6 болгожээ. 4 тэрбум төгрөгийг чинь яаж танах юм бэ гэж асуухгүй шууд тийм аль алиныг нь хасах юм бэ гэж асуухгүйгээр бүгдээрэнгээс нь ингээд ингээд үлдээсэн мөртлөө бүгдээрэнгээс нь хасаад, 4 тэрбум төгрөгийг би условный ярьж байна. 4 тэрбум төгрөг...Ийм дампуу байдал чинь байгаад байна шүү дээ. 

Р.Гончигдорж: -Баярлалаа. Мэдээлэл сонсож, асуулт асууж, хариултаа авлаа. Бид нар энэ дээр бол ямар нэг шийдвэр гарахаар төлөвлөөгүй. Ер нь бол Тэргүүн шадарын хэлж байгаагаар эрх зүйн орчин дээр нь бол тодорхой хэмжээний өөрчлөлт хийх юм байна. Тэр бол санаа боловсрогдож, санаачлагдаж Улсын Их хурал руу орж ирэх юм байнаа гэсэн ийм ойлголттой байна. Чөлөөт бүс хийхээр эдийн засгийн болон худалдааны чөлөөт бүсийнхээ асуудлыг ээлж дараатайгаар шийдвэрлэх зорилгоор хөрөнгө оруулалтыг бол илүү их тодорхой хэсэг рүү нь төвлөрүүлэх замаар явах ийм бодлогоор бол явъя гэсэн бодлогоо барьж байгаа юм байна.

Замын-Үүдийн хувьд бол тэр төслийн нэгж, Замын-Үүдийн эдийн засгийн чөлөөт бүсийн захиргаа хоёр бол нэгдмэл нэг бүтэц болж байнаа гэж би ойлголоо. Тэр агуулгаараа бол Замын-Үүдийн эдийн засгийн чөлөөт бүсийн захиргааны дутагдаж байгаа гэх юм уу эсвэл одоо хэрэгцээтэй байгаа гэдэг юм уу жижиг үйл ажиллагааны, техникийн хэрэгцээ бол ямар нэгэн хэмжээгээр хангагдаж болох юм байнаа гэсэн төсвийн биш төслийн эх үүсвэрийг бид ингэж ойлгож болохоор байнаа гэж ойлгож мэдээлэл авлаа.

Ингээд өөр асуудал алга. Баярлалаа. Ажлын хэсэгт баярлалаа, Сайдад баярлалаа.

Хуралдаан 16 цаг 40 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
 Д.Энэбиш  

